
EH Bildu Nafarroa talde parlamentarioari atxikitako foru parlamentari Adolfo Araiz Flamarique jaunak 11-24/PES-00404 idatziz erantzuteko galdera egin du, Valle de Odieta SCL sozietateak Nafarroako Gobernuaren Landa Garapeneko eta Ingurumeneko Departamentuan aurkeztutako ondare erantzukizuneko erreklamazioari buruz. Hain zuzen ere, 19,119 milioi euroko kalte globalak konpontzeko eskatu zioten sozietateari Ingurumeneko zuzendari nagusiaren urriaren 30eko 850E/2018 Ebazpenari lotuta, zeina Landa Garapeneko eta Ingurumeneko eta Toki Administrazioko kontseilariaren martxoaren 6ko 25E/2019 Foru Aginduaren bidez berretsi baitzen. Hona hemen Landa Garapeneko eta Ingurumeneko kontseilariak horretaz ematen duen informazioa: 

1. Nafarroako Kontseiluak 23/2023 ebazpena eman ondotik, Nafarroako Gobernuak zer erabaki hartu zuen Valle de Odieta SCL sozietateak planteatu zuen ondare-erantzukizuneko erreklamazioa dela-eta?
Nafarroako Gobernuak ez du inolako erabakirik hartu Nafarroako Kontseiluak 23/2023 ebazpena eman ondotik, oraindik ez baita ondare erantzukizuneko espedientea amaitu.
2. Onartu al zen Kontseiluaren iritzia, zeinean 3.751.753 euroan balioetsi baitzen lortu gabeko irabazia dela-eta sortutako kaltea?
Aurreko erantzunean adierazi denez, ondare erantzukizuneko espedientea oraindik ari da izapidetzen eta, beraz, oraindik ez da inolako behin betiko erabakirik onartu erreklamazioaren funtsaren inguruan.
Hori guztia jakinarazten dut, Nafarroako Parlamentuko Erregelamenduaren 215. artikuluan ezarritakoa betez.

